
Á HÁLSI

EYSTURLON HELDUR TIL Á SMYRILSVEGI 

NÚ FÆRT TÚ ”BOMM” Í 
LEYSARI VEKT TIL HUNDAR

Ein av stóru byggifyri­
tøkunum í høvuðsstað­
num er Sp/f Eysturlon 
við timbur- og snikkara­
arbeiði sum serøki.

Við gott 35 ára roynd­
um og umleið 50 fólkum 

í starvi, er Eysturlon 
ein fyritøka sum bjóðar 
seg fram, bæði sum 
høvuðs- og undirveitara. 
Eftirspurningurin eftir 
dygdargóðum handverki, 
har orð er eitt orð, er nógv 

vaksin tey síðstu árini, og 
tað hevur ført við sær, at 
starvsfólkatalið er vaksið 
nógv seinastu árini.

-Okkara mál er at hava 
dugnalig starvsfólk, sum 
gera vælgjørt arbeiði, 

fyri kappingarføran prís, 
har ikki er neyðugt at 
koma afturumaftur. Vit 
ynskja at geva góða og 
persónliga kundarøkt, 
har kundin kennir seg 
hoyrdan og virdan.  

 -Vit byggja og innrætta 
bygningar eins og vit inn­
rætta skrivstovuhølir, 
gera umvælingar og um­
byggingar, sigur Jógvan 
Hans Østerø, stjóri í fyri­
tøkuni.

Sp/f Eysturlon heldur 
til á Smyrilsvegi 3 í Havn. 

Á heimasíðu okkara 
www.eysturlon.fo ber til 
at kunna seg um gjørd 
arbeiði, hugburð og virðir 
hjá fyritøkuni.

Í Djórahandlinum hjá 
Suna Berglind á Óðins­
hædd í Havn fæst mangt 
og hvat til hundar, kettur 
og ymisk onnur gnagdjór 
- og fiskar.

Um heimasíðuna 
www.djorahandil.fo fæst 
ein ábending um stóra 
vøruútboðið, sum handil­
in hevur.

Eisini góðbitar
Flestu munnu hava 
roynt at keypt bomm í 
leysari vekt. Tú fyllir upp 
í ein pakka ella bikar og 
rindar ein fastan prís fyri 
vektina, tú hevur í pakka­
num. 

Í Djórahandlinum á 
Óðinshædd hava fólk 
altíð kunna keypt ymisk­
ar góðbitar til bæði hund­
ar, kettur og onnur gnag­

djór, sum fólk hava heima 
við hús.

Í endanum av farna 
ári gjørdist so eisini 
møguligt at keypa ymisk 
”bomm” – ella góðbitar – í 
leysari vekt til hundar.

- Fyrstu ferð, tú keyp­
ir uppí spannina, kosta 
umleið 2,5 kilo av góð­
bitum 59 krónur, men tá 
tú kemur aftur við spann­
ini og keypir uppí hana 
aftur, er kostnaðurin 49 
krónur fyri somu nøgd 
og í somu spann.

Sune Berglind sigur, at 
endamálið við hesum er, 
at fólk ikki skulu kasta 
um seg við plastikíløtum, 
men skulu gera sær ómak 
og taka ílatið við sær 
aftur, sum tey keyptu 
uppí fyrstu ferð.

- Tað eru nógv, sum 

brúka henda møguleika 
og hava keypt góðbitar til 
sínar hundar, sigur hann. 

Ikki sum fóður
Sune Berglind vísir á, 
at góðbitar kunnu ikki 
brúkast í staðin fyri van­
ligt fóður til hundar.

- Góðbitar verða eitt 

nú brúktir til hundavenj­
ingar, og tá tú hevur hug 
at forkela hundin eina 
løtu. Í góðbitunum, ið vit 
selja sum bomm í leysari 
vekt, er eitt nú kjøt, 
livurpostei og ymiskt 
annað. Vit hava eisini 
góðbitar við minti, um 
andadrátturin hjá hundi­

num luktar.
Sune Berglind vísir 

á, at umframt nýggju 
góðbitarnar, ið Djóra­
handilin selur sum 
hundabomm í leysari 
vekt, hava tey eisini nógv 
annað gott til kríatúrini.

- Vit hava ymiskar 
turkaðar avskurðir, eitt 

nú ymisk bein, oyru av 
grísi og øðrum, og vit 
hava eisini ymiskt úr 
fiskaskræðu.

Hann vísir á, at hetta 
eru alt vørur, sum Djóra­
handilin innflytir, tó at 
vit í Føroyum eiga flestu 
av hesum rávørum, sum 
fara burtur. 

- Her eru møguleikar 
at gagnnýta meira, enn 
vit gera í dag, og tað 
hevði verið stuttligt, um 
hesar vørur, sum tíðin 
leið, gjørdust føroyskar 
heldur enn útlendskar, 
sigur Sune Berglind.

Stórt úrval
Djórahandilin á Óðins­
hædd hevur annars ein 
hóp av ymiskari útgerð.

- Vit hava útgerð til 
eitt nú hundar, kettur 
og ymisk gnagdjór - ja, 
alt frá fóðuri til reimar, 
kurvar og búr, og vit 
hava akvarium við øll­
um tilhoyri, fiskamat og 
fiskar, sigur Sune Berg­
lind.

Í endanum av farna ári fór 
Djórahandilin at selja ymisk 
”bomm” – ella góðbitar – í 
leysari vekt til hundar


